
汉 代

《汉 书》

▼合浦郡武帝元鼎六年开，莽曰桓合，属交

州，户万五千三百九十八，日七万八千九百

八十。县五：徐闻，高凉，合浦有关，莽曰

桓亭，临允牢水北入高要入郁，过郡三，行五百

三十里，莽曰大允，朱卢都尉治。

（[汉]班固《汉书》卷二十八下·地理志第八下）



▲粤地，牵牛、婺女之分野也。今之苍梧、郁林、合浦、交阯、九真、南海、日南，

皆粤分也。其君禹后，帝少康之庶子云，封于会稽，文身断发，以避蛟龙之害。后二十世，

至勾践称王，与吴王阖庐战，败之隽李。夫差立，勾践乘胜复伐吴。吴大败之，栖会稽，

臣服请平。后用范蠡、大夫种计，遂伐灭吴，兼并其地。度淮与齐、晋诸侯会，致贡于周。

周元王使使赐命为伯，诸侯毕贺。后五世为楚所灭，子孙分散，君服于楚。后十世，至闽

君摇，佐诸侯平秦。汉兴，复立摇为越王。是时，秦南海尉赵佗亦自王，传国至武帝时，

尽灭以为郡云。处近海，多犀、象、毒冒、珠玑、银、铜、果布之凑，中国往商贾者多取

富焉。番禺，其一都会也。自合浦……

（[汉]班固《汉书》卷二十八下·地理志第八下）



▲……徐闻南入海，得大州，东西南北方千里，武帝元封元年略以为儋耳、珠厓郡。

民皆服布如单被，穿中央为贯头。男子耕农，种禾稻、纻麻，女子桑蚕织绩。亡马与虎，

民有五畜，山多麈麖。兵则矛、盾、刀，木弓弩、竹矢，或骨为镞。自初为郡县，吏卒中

国人多侵陵之，故率数岁一反。元帝时，遂罢弃之。

自日南障塞，徐闻、合浦船行可五月，有都元国，又船行可四月，有邑卢没国；又船

行可二十余日，有谌离国；步行可十余日，有夫甘都卢国。自夫甘都卢国船行可二月余，

有黄支国，民俗略与珠厓相类。其州广大，户口多，多异物，自武帝以来皆献见。有译长，

属黄门，与应募者俱入海市明珠、璧流离、奇石异物，赍黄金、杂缯而往。所至国皆禀食

为耦，蛮夷贾船，转送致之。亦利交易，剽杀人。又苦逢风波溺死，不者数年来还。大珠

至围二寸以下。平帝元始中，王莽辅政，欲耀威德，厚遗黄支王，令遣使献生犀牛。自黄

支船行可八月，到皮宗；船行可二月，到日南、象林界云。黄支之南，有已程不国，汉之

译使自此还矣。

（班固《汉书》卷二十八下·地理志第八下）





汉代海上丝绸之路示意图

中国“海上丝绸之路”示意图

（摄于阳江市广东海上丝绸之路博物馆）



《后汉书》

▲合浦郡武帝置，雒阳南九千一百九十一里。五城，户二万

三千一百二十一，口八万六千六百一十七。合浦，徐闻交州

记曰出大吴公，皮以冠鼓，高凉建安二十五年孙权立高梁郡，临

元，朱崖。

（范晔、司马彪《后汉书》志第二十三·郡国五）

▲《汉书·地理志》记天下郡县本末及山川奇异、风俗

所由，至矣。……凡县名先书者，郡所治也。

（范晔、司马彪《后汉书》志第十九·郡国一）


